
Adducent omnes fratres vestros de cunctis gentibus.

Léctio libri Isaíæ prophétæ 66, 18-21

Hæc dicit Dóminus:

18 «Ego cognóscens ópera eórum et cogitatiónes eórum
véniam, ut cóngregem omnes gentes et linguas;
et vénient et vidébunt glóriam meam.

19 Et ponam in eis signum
et mittam ex eis, qui salváti fúerint,
ad gentes in Tharsis,
Phut, Lud, Mosoch, Ros, Thubal et Iavan,
ad ínsulas longínquas,
ad eos, qui non audiérunt de me
et non vidérunt glóriam meam,
et annuntiábunt glóriam meam géntibus;

20 et addúcent omnes fratres vestros de cunctis géntibus
oblatiónem Dómino,
in equis et in quadrígis et in lectícis
et in mulis et in dromedáriis,
ad montem sanctum meum Ierúsalem,
dicit Dóminus:
quómodo si ínferant fílii Israel
oblatiónem in vase mundo in domum Dómini.

21 Et assúmam ex eis in sacerdótes et Levítas»,
dicit Dóminus.

Verbum Dómini.


